
«Самұрық-Қазына» АҚ Басқармасының сыртқы отырысы шешімімен енгізілген өзгерістермен және толықтырулармен 
                                          (2017 жылғы 18 қазандағы № 35/17 хаттама)

«Самұрық-Қазына» АҚ Басқармасының шешімімен енгізілген өзгерістермен және толықтырулармен 

Сатып алу мәселелері жөніндегі есептілікті 
жасау және ұсыну тәртібі туралы 
нұсқаулық
1. Жалпы ережелер
1. Осы Сатып алу мәселелері жөніндегі есептілікті жасау және ұсыну тәртібі туралы нұсқаулық (бұдан әрі – Нұсқаулық) «Самұрық-Қазына» АҚ Директорлар кеңесінің 2016 жылғы 28 қаңтардағы № 126 шешімімен бекітілген «Самұрық-Қазына» ұлттық әл-ауқат қоры» акционерлік қоғамының және дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында «Самұрық-Қазына» АҚ-ға тиесілі ұйымдардың тауарларды, жұмыстарды және қызметтерді сатып алу қағидаларына (бұдан әрі – Қағидалар) сәйкес әзірленді және «Самұрық-Қазына» АҚ-ның (бұдан әрі – Қор) және дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында Қорға тиесілі ұйымдардың есептілікті жасау және Қор Басқармасымен белгіленген еншілес ұйымы тұлғасындағы сатып алу мәселелері жөніндегі уәкілетті органға есеп беру тәртібін анықтайды.  

2. Осы Нұсқаулықта мынадай ұғымдар пайдаланылады:
ұзақ мерзімді сатып алу – ұзақ мерзімді сатып алу жоспарына сәйкес жүзеге асырылатын, жеткізу (орындау/көрсету) мерзімі 12 (он екі) айдан асатын тауарларды, жұмыстарды және қызметтерді сатып алу;

Тапсырыс беруші – Қор немесе дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында Қорға тиесілі ұйым;
Қордың ақпараттық жүйесі – Уәкілетті орган әзірлеген, дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында Қорға тиесілі ұйымдардың сатып алу мәселелері бойынша есептілікті жасап, берулері үшін арналған ақпараттық жүйе; 
сатып алуды ұйымдастырушы - сатып алуды ұйымдастыру және өткізу рәсімдерін орындау мақсатында оны құрған заңды тұлғаның атынан әрекет ететін, Тапсырыс беруші (Тапсырыс берушілер) анықтаған заңды тұлға не құрылымдық бөлімше; 
сатып алу жоспары – жоспарланатын кезеңге арналған, Тапсырыс берушіге қажетті тауарлар, жұмыстар немесе қызметтер тізбесі; 
ұзақ мерзімді сатып алу жоспары – тауарларды, жұмыстарды және қызметтерді ұзақ мерзімді сатып алу туралы мәліметтерді қамтитын сатып алу жоспары;
сатып алу мәселелері жөніндегі есептілік – Нұсқаулыққа №№ 1, 2, 3, 4 қосымшаларға сәйкес нысан бойынша Уәкілетті органға ұсынылатын есептілік, сондай-ақ Нұсқаулықтың 8-тармағында аталған ақпарат; («Самұрық-Қазына» АҚ Басқармасының 2017 жылғы 18 қазандағы № 35/17 шешіміне сәйкес осы абзац 2017 жылғы 31 желтоқсанды қоса алған күнге дейін қолданылады)
есептік жыл – 01 қаңтардан бастап 31 желтоқсанды қоса алған күнтізбелік жыл;

Уәкілетті орган - Қордың Басқармасы белгілеген еншілес ұйымның атынан сатып алу жөніндегі уәкілетті орган;
нақтыланған сатып алу жоспары –  оған өзгерістер және/немесе толықтырулар енгізілген сатып алу жоспары;
нақтыланған  ұзақ мерзімді сатып алу жоспары –  оған өзгерістер және/немесе толықтырулар енгізілген ұзақ мерзімді сатып алу жоспары;

Холдинг – Қор және дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында Қорға тиесілі заңды тұлғалардың жиынтығы.
бірінші кезектегі сатып алулар тізбесі – өндірістік бағдарлама және (немесе) инвестициялық бағдарлама және (немесе) бюджет және (немесе) даму жоспары және (немесе) бизнес-жоспар және сатып алу жоспары (жоспарлары) және Қағиданың 12-тармағының негізінде оларға енгізілетін өзгерістер және (немесе) толықтырулар бекітілгенге дейін Тапсырыс берушінің алқалы атқарушы органы/қадағалау кеңесі (алқалы атқарушы органы/қадағалау кеңесі болмаған жағдайда басқару органы/жоғарғы органы (қатысушылардың жалпы жиналысы) бекіткен тауарлар, жұмыстар және қызметтер тізбесі;

Нақтыланған бірінші кезектегі сатып алулар тізбесі  – оған енгізілген өзгерістермен және/немесе толықтырулармен қоса бірінші кезектегі сатып алулар тізбесі.
2. Сатып алу мәселелері жөніндегі есептілікті жасау
3. Сатып алу мәселелері жөніндегі есептілік оны толтыру бойынша басшылыққа алынатын нұсқаулыққа (регламентке) сәйкес жасалады.
4. Сатып алу жоспары, Нақтыланған сатып алу жоспары, Бірінші кезектегі сатып алулар тізбесі және 2017 жылға арналған нақтыланған бірінші кезектегі сатып алулар тізбесі Нұсқаулыққа № 1 қосымшаға сәйкес нысан бойынша жасалады («Самұрық-Қазына» АҚ Басқармасының 2017 жылғы 18 қазандағы
№ 35/17 шешіміне сәйкес осы абзац 2017 жылғы 31 желтоқсанды қоса алған күнге дейін қолданылады).

Ұзақ мерзімді сатып алу жоспары, Бірінші кезектегі сатып алулар тізбесі (ұзақ мерзімді сатып алулар үшін),  Нақтыланған ұзақ мерзімді сатып алу жоспары,  Нақтыланған бірінші кезектегі сатып алулар тізбесі (ұзақ мерзімді сатып алу үшін), 2017 жылға дейінгі жоспарлау кезеңін қоса алғанда, Нұсқаулыққа № 2 қосымшаға сәйкес нысан бойынша жасалады («Самұрық-Қазына» АҚ Басқармасының 
2017 жылғы 18 қазандағы № 35/17 шешіміне сәйкес осы абзац 2017 жылғы 
31 желтоқсанды қоса алған күнге дейін қолданылады).
Сатып алу жоспары, Нақтыланған сатып алу жоспары, Бірінші кезектегі сатып алулар тізбесі және Нақтыланған бірінші кезектегі сатып алулар тізбесі Нұсқаулыққа № 1-1 қосымшаға сәйкес нысан бойынша жасалады.
Ұзақ мерзімді сатып алу жоспары, Бірінші кезектегі ұзақ мерзімді сатып алулар тізбесі (ұзақ мерзімді сатып алулар үшін),  Нақтыланған ұзақ мерзімді сатып алу жоспары, Нақтыланған бірінші кезектегі сатып алулар тізбесі (ұзақ мерзімді сатып алу үшін) Нұсқаулыққа № 2-1 қосымшаға сәйкес нысан бойынша жасалады. 
3. Сатып алу мәселелері жөніндегі есептілікті ұсыну

5. Сатып алу мәселелері жөніндегі есептілік Қордың ақпараттық жүйесі арқылы электрондық түрде ұсынылады.
Қордың ақпараттық жүйесі арқылы сатып алу мәселелері жөніндегі есептілікті орналастыру тәртібі Уәкілетті орган бекіткен тиісті пайдалану регламенттерімен белгіленеді. 

6. Тапсырыс берушілер сатып алу мәселелері жөніндегі есептілікті Уәкілетті органға мынадай мерзімде ұсынады:   
- сатып алу жоспарын және ұзақ мерзімді сатып алу жоспарын  өндірістік бағдарлама және (немесе) инвестициялық бағдарлама және (немесе) бюджет және (немесе) даму жоспары және (немесе) бизнес-жоспар бекітілген күннен бастап 20 (жиырма) жұмыс күнінің ішінде Тапсырыс берушінің бірінші басшысы немесе оған уәкілетті өзге де тұлға Қордың ақпараттық жүйесінде нақты уақыт тәртіптемесінде электрондық қолтаңба арқылы бекітеді. Сатып алу жоспар(лар)ына өзгерістер мен толықтырулар Қордың ақпараттық жүйесінде нақты уақыт тәртіптемесінде электрондық қолтаңба арқылы бекітілуге тиіс; 
- бірінші кезектегі сатып алулар тізбесі оған енгізілген өзгерістер және/немесе толықтырулар немесе бірінші кезектегі сатып алулар тізбесі бекітілген күннен бастап 5 (бес) жұмыс күнінің ішінде. Тапсырыс беруші бекітілген тізбені оны бекіту туралы шешімнің сканерленген көшірмесімен қоса Қордың ақпараттық жүйесіне орналастырады және бұл әрекетті электрондық қолтаңба арқылы бекітеді;

                               

- Нұсқаулыққа №№ 3, 4 қосымшалар бойынша тауарларды, жұмыстарды сатып алу туралы, жеткізілген тауарлардағы, орындалған жұмыстардағы, көрсетілген қызметтердегі жергілікті қамту үлесі туралы шарттар бойынша есептілік ай сайын есептік айдан кейінгі айдың 10 (оныншы) күні.
7. Тапсырыс берушілердің есептік айдағы сатып алуындағы жергілікті қамтуды есептеу Нұсқаулыққа № 4 қосымша бойынша есептілік нысанына сәйкес іс жүзінде жеткізілген тауарлар, орындалған жұмыстар немесе көрсетілген қызметтер бойынша жүргізіледі.
8. Тапсырыс берушілер жыл сайын, сатып алуларды өткізу жоспарланған жылдың 20 (жиырмасыншы) қаңтарына дейінгі мерзімде тиісті мемленкеттік органдармен белгіленген нысан бойынша жоспарланған тауарларды,жұмыстарды және қызметтерді сатып алу туралы ақпаратты Уәкілетті органға ұсынады. 
4. Сатып алу мәселелері жөніндегі есептілікті
 жасау және ұсыну үшін жауапкершілік 
9. Сатып алу мәселелері жөніндегі есептіліктің дұрыс, анық және уақытында берілуіне Тапсырыс берушінің бірінші басшысы жауапты болады. 

10. Тапсырыс беруші бірінші басшының бұйрығымен бірінші басшының бұйрығымен сатып алу мәселелері жөніндегі есептілікті жасауға және ұсынуға жауапты тұлғаларды белгілейді. Бұйрық көшірмесі оған қол қойылған күнінен бастап 3 жұмыс күні ішінде Уәкілетті органға жолданады.
11. Бұйрықпен белгіленген, сатып алу мәселелері жөніндегі есептілікті жасауға және ұсынуға жауапты тұлғалар осы Нұсқаулықтың талаптарын бұзғаны үшін тәртіптік жауапкершілікке тартылады.

12. Осы Нұсқаулықтың талаптарын бұзып есептілікті ұсынған немесе есептілікте жалған мәліметтер көрсетілген жағдайда Уәкілетті орган осы Нұсқаулық талаптарының бұзылғандығы туралы анықталған  деректер жөніндегі   және/немесе есептілікте жалған мәліметтер берілгені туралы ақпаратты Тапсырыс берушіге  жолдайды. 

Тапсырыс беруші кінәлі тұлғаларға қолданылған тәртіптік жаза туралы ақпаратты қабылданған шаралар туралы актіні (шешімді) шығарғаннан кейін 
3 жұмыс күні ішінде жолдауға міндетті.

5. Шартты белгілер және аббревиатура.
13. Осы Нұсқаулыққа №№ 1, 2, 3, 4 қосымшаларда мынадай ұғымдар мен аббревиатура пайдаланылады:
БСН – бизнес - сәйкестендіру нөмірі;
ТЖҚ – тауарлар, жұмыстар және қызметтер;
ТЖҚ БНА - тауарлардың, жұмыстардың және қызметтердің бірыңғай номенклатуралық анықтамасы;
ӘАБЖ - Әкімшілік-аумақтық белгілер жіктеуіші (ҚР Статистика агенттігі);
МӨБЖ – мемлекетаралық өлшем бірліктер жіктеуіші (ҚР Статистика агенттігі);
Бірыңғай әдістеме – Қазақстан Республикасының Жер қойнауы және жер қойнауын пайдалану туралы заңнамасына сәйкес бекітілетін, тауарларды, жұмыстарды және қызметтерді сатып алу кезінде ұйымдардың жергілікті қамтуды  есептеулерінің бірыңғай әдістемесі;
АТ – ашық тендер өткізу тәсілімен сатып алу;
АТЭ – ашық тендер өткізу тәсілімен электрондық сатып алу;
ТАТЭ – төмендетілген сауда-саттықты қолдана отырып, ашық тендер өткізу тәсілімен электрондық сатып алу;
ЕАТ – екі кезеңдік ашық тендер өткізу тәсілімен сатып алу;
БҰ – баға ұсыныстарын сұрау тәсілімен сатып алу;
БҰЭ – баға ұсыныстарын сұрау тәсілімен электрондық сатып алу;

ТСБҰ – төмендетілген сауда-саттықты қолдана отырып баға ұсыныстарын сұрау тәсілімен электрондық сатып алу;

БК – бір көзден сатып алу;
ЭС – ұйымдастырылған электрондық сауда-саттықтардағы сатып алу;
ТБ – тауар биржалары арқылы сатып алу;

ОЭС – орталықтандырылған электр энергия саудасы тәсілімен сатып алу;
ЭСАЖ – «Самұрық-Қазына» АҚ электрондық сатып алудың ақпараттық жүйесі;
ЖТ – жабық тендер өткізу тәсілімен сатып алу.
(«Самұрық-Қазына» АҚ Басқармасының 2017 жылғы 18 қазандағы № 35/17 шешіміне сәйкес осы тармақ 2017 жылғы 31 желтоқсанды қоса алған күнге дейін қолданылады).
14.  Осы Нұсқаулыққа №№ 1-1, 2-1, 3, 4 қосымшаларда  мынадай ұғымдар мен  аббревиатура пайдаланылады:
БСН – бизнес - сәйкестендіру нөмірі;

ТЖҚ – тауарлар, жұмыстар және қызметтер;

ТЖҚ БНА - тауарлардың, жұмыстардың және қызметтердің бірыңғай номенклатуралық анықтамасы;

ӘАБЖ - Әкімшілік-аумақтық белгілер жіктеуіші (ҚР Статистика агенттігі);

МӨБЖ – мемлекетаралық өлшем бірліктер жіктеуіші (ҚР Статистика агенттігі);

Бірыңғай әдістеме – Қазақстан Республикасының Жер қойнауы және жер қойнауын пайдалану туралы заңнамасына сәйкес бекітілетін, тауарларды, жұмыстарды және қызметтерді сатып алу кезінде ұйымдардың жергілікті қамтуды  есептеулерінің бірыңғай әдістемесі;
АТ – ашық тендер өткізу тәсілімен сатып алу;

ТАТ – төмендетілген сауда-саттықты қолдана отырып, ашық тендер өткізу тәсілімен сатып алу;

ЕАТ – екі кезеңдік ашық тендер өткізу тәсілімен сатып алу;

БҰС – баға ұсыныстарын сұрау тәсілімен сатып алу;
ТСБҰ – төмендетілген сауда-саттықты қолдана отырып баға ұсыныстарын сұрау тәсілімен сатып алу;

БК – бір көзден сатып алу;

ТБ – тауар биржасы арқылы сатып алу;

ОЭС – орталықтандырылған электр энергия саудасы тәсілімен сатып алу;
ЭСАЖ – «Самұрық-Қазына» АҚ электрондық сатып алудың ақпараттық жүйесі;

ЖТ – жабық тендер өткізу тәсілімен сатып алу.

